
 Aqqaluk Heilmann 

 

Uunga Siunnersuut: Najukkat pillugit Inatsisartut inatsisaat nr. xx, xx. xxx 2018-imeersoq 

(Aatsitassanut, Suliffeqarnermut, Nunamut Namminermut, Nunanilu Avannarlerni 

Suleqatigiinnermut Naalakkersuisoq) 

 

Naalakkersuisup siunnersuutaa atuutsinneqalerpat iluaqutissartaa najukkanut nalunaarsuiffik 

kommunini, Namminersorlutik Oqartussani, suliffeqarfinnilu, najukkanut paasissutissanik 

pinngitsuuisinnaanngitsuni, sulisut suliaqarnerannut atugaannullu oqinnerujussuanngortitsissaaq.   

Nunaminertaq, aqqusernit, aqqusineeqqat kiisalu nalunaarsuutigineqarsinnaasut illut digital-

isererlugit suliarineqartussaq alloriarnerusussaavoq siuarsaanikkut pitsaasoq. 

Ullumikkut nunatta avataani atuuttut assersuutissaqqipput. 

Soorlu qallunaat nunaanni qamutinik motorilinnik angallannermi qamutit motorillit gbs-eqarluni 

ornikkumasap adressea allalaaginnarlugu ornikkumasaq ingerlavigineqarsinnaavoq aatsaalluunniit 

aqquserngit taakkua atoraluaraanni najoqqutassiissutigineqartoq maliinnarlugu 

ingerlaartoqarsinnaasarluni. 

Kiisalu illut nalunaarsorneqarsimasut aamma taamatut orninneqarsinnaallutik. 

Nalunaarsuutinik suliaqarnissaq soorunami aallaqqaammut aningaasaruuteqarfigineqassagaluartoq 

kisianni siunissaq eqqarsaatigalugu pappiliarsornikkut annikilliliissutaasussaavoq 

pisariinnerusussaallunilu ajornaannerusumik sumiiffinni oqartussat kommunellu suliaqarfiini 

pisariillisaasussaalluni annertuumik. 

Aammalu inuit najugaqarfii kommuneni susussaqarfigineqartuni nalunaarsuiffigineqartussani 

iluaqutissiisussaavoq. 

Siunnersuut taama isikkoqartillugu Atassummiit ataatsimiititaliamut ingerlateqqinneqarnissaa 

innersuupparput, ataatsimiititaliani suli pitsanngorsaataasinnaasunik eqqartorluarneqarluni 

siunnersuut ilassutissaqartinneqarsinnaanissaa nalilersorneqarsinnaanissaaluunniit siunertaralugu. 

 

 

 


